
ՀԱՐԿԱՅԻՆ ՀՍԿՈՂՈՒԹՅԱՆ ԱՊԱՀՈՎՄԱՆ ՆՊԱՏԱԿՈՎ ՀԱՐԿԱՅԻՆ ԵՎ ԼԻԱԶՈՐ ՄԱՐՄԻՆՆԵՐԻ ՄԻՋԵՎ ՏԵՂԵԿՈՒԹՅՈՒՆՆԵՐԻ ՓՈԽԱՆԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 329-րդ հոդվածի 2-րդ մասը` Հայաստանի Հանրապետության կառավարությունը որոշում է.

1. Սահմանել հարկային հսկողության ապահովման նպատակով հարկային և լիազոր մարմինների միջև տեղեկությունների փոխանակման կարգը՝ համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից:

 

Հավելված 

ՀՀ կառավարության 2017թվականի

______________-ի ______-ի N _____-Ն որոշման
Կ Ա Ր Գ

ՀԱՐԿԱՅԻՆ ՀՍԿՈՂՈՒԹՅԱՆ ԱՊԱՀՈՎՄԱՆ ՆՊԱՏԱԿՈՎ ՀԱՐԿԱՅԻՆ ԵՎ ԼԻԱԶՈՐ ՄԱՐՄԻՆՆԵՐԻ ՄԻՋԵՎ ՏԵՂԵԿՈՒԹՅՈՒՆՆԵՐԻ ՓՈԽԱՆԱԿՄԱՆ

1. Սույն կարգով կարգավորվում են հարկային հսկողության ապահովման նպատակով հարկային մարմնի կողմից լիազոր մարմիններից տեղեկությունների ստացման հետ կապված հարաբերությունները:
2. Հարկային մարմինը հարկ վճարողների վերաբերյալ իր տվյալների բազայում չընդգրկված տեղեկությունների ստացման համար էլեկտրոնային եղանակով հարցում է կատարում այն լիազոր մարմնին, որը տիրապետում է անհրաժեշտ տեղեկատվությանը:
3. Հարցում կարող է կատարվել նաև համապատասխան տեղեկությունները պարբերաբար ստանալու նպատակով` տեղեկությունը պահանջող և տրամադրող լիազոր մարմնի միջև համաձայնեցված ձևաչափով և կարգով:
4. Հարկային մարմինն իրավունք չունի պահանջելու օրենքով գաղտնիք համարվող տեղեկատվություն` բացառությամբ Հայաստանի Հանրապետության օրենսդրությամբ սահմանված այն դեպքերի, երբ պետական մարմիններին թույլատրվում է տրամադրել գաղտնիք հանդիսացող տեղեկություններ:
5. Լիազոր մարմնից տեղեկատվություն ստանալու համար հարկային մարմնի հարցումը պետք է պարունակի հետևյալ տեղեկատվությունը.
1) լիազոր մարմնի լրիվ անվանումը.
2) լիազոր մարմնի ղեկավարի պաշտոնը, անունը (կամ անվան սկզբնատառը) և ազգանունը.
3) տեղեկատվությունը տրամադրելու անհրաժեշտության հիմնավորումը.
4) տեղեկատվության նկարագրությունը և տրամադրելու ցանկալի ձևաչափը.
5) հարկային մարմնի համապատասխան ստորաբաժանման անվանումը և հեռախոսահամարը (հեռախոսահամարները), որի աշխատողները պատրաստել են հարցումը:
6. Լիազոր մարմնի` տեղեկատվություն տրամադրելու (մասնակի տրամադրելու) վերաբերյալ պատասխան գրությունը պետք է պարունակի հետևյալ տեղեկատվությունը.

1) հարկային մարմնի անվանումը.
2) հարկային մարմնի ղեկավարի պաշտոնը, անունը (կամ անվան սկզբնատառը) և ազգանունը.
3) հարցման ամսաթիվը և համարը.
4) տեղեկատվության նկարագրությունը և (կամ) տրամադրվող տեղեկատվությունը, իսկ մերժման (մասնակի մերժման) դեպքում՝ հիմնավոր պատճառը.
5) լիազոր մարմնի համապատասխան ստորաբաժանման անվանումը և հեռախոսահամարը (հեռախոսահամարները), որի աշխատողները պատրաստել են պատասխան գրությունը:
7. Տեղեկատվությանը տիրապետող լիազոր մարմինը հարցումը ստանալուց հետո` երեք աշխատանքային օրվա ընթացքում, պատասխանը էլեկտրոնային եղանակով տրամադրում է հարկային մարմնին:
8. Եթե հարցումը վերաբերում է սույն կարգի 4-րդ կետով սահմանված տեղեկատվության ներկայացմանը կամ եթե հարցումը չի համապատասխանում սույն կարգի 5-րդ կետի պահանջներին կամ տեղեկատվությունը բացակայում է լիազոր մարմնի տվյալների բազայում, ապա այդ մասին հարցումը ստանալուց հետո` երեք աշխատանքային օրվա ընթացքում, լիազոր մարմինը էլեկտրոնային եղանակով պատասխանում է հարկային մարմնին:
9. Տեղեկատվությունը պահանջող և (կամ) տրամադրող լիազոր մարմիններում  էլեկտրոնային փաստաթղթաշրջանառության համակարգ ներդրված չլինելու, ինչպես նաև  պահանջվող կամ տրամադրվող տեղեկատվությունը սահմանափակ օգտագործման ենթակա լինելու դեպքերում հարցումը և լիազոր մարմնի պատասխանը տրամադրվում են թղթային կրիչով:  
10. Սույն կարգին համապատասխան Անձնական տվյալների պաշտպանության մասին» Հայաստանի Հանրապետության օրենքին համապատասխան տեղեկատվության փոխանցման գործընթացն իրականացվում է ՀՀ կառավարության «Պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգը հաստատելու մասին» 16.02.2017թ. N 192-Ն որոշմամբ սահմանված կարգով:

ՀԻՄՆԱՎՈՐՈՒՄ

«ՀԱՐԿԱՅԻՆ ՀՍԿՈՂՈՒԹՅԱՆ ԱՊԱՀՈՎՄԱՆ ՆՊԱՏԱԿՈՎ ՀԱՐԿԱՅԻՆ ԵՎ ԼԻԱԶՈՐ ՄԱՐՄԻՆՆԵՐԻ ՄԻՋԵՎ ՏԵՂԵԿՈՒԹՅՈՒՆՆԵՐԻ ՓՈԽԱՆԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը.
Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 2017 թվականի հունվարի 19-ի թիվ 35-Ա որոշմամբ հաստատված՝ Հայաստանի Հանրապետության hարկային օրենսգրքի կի​րար​կումն ապա​​հովող միջո​ցա​ռումների ցանկի 67-րդ կետի: Նախագծի ընդունման նպատակը ՀՀ Ազգային ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրապետության հարկային օրենսգրքով  (այսուհետ՝ Օրենսգիրք) սահմանված պահանջներն ապա​​​​հովելն է:

2. Ընթացիկ իրավիճակը և խնդիրները.
Ներկայումս գործող օրենսդրության համաձայն՝ ՀՀ ԿԱ պետական եկամուտների կոմիտեն և ստուգում իրականացնող պետական մարմինները փոխանակում են տվյալներ՝ տնտեսավարող սուբյեկտների վերաբերյալ իրենց տվյալների բազաներում առկա տեղեկատվության վերաբերյալ (ՀՀ կառավարության 2010 թվականի դեկտեմբերի 20-ի «Ստուգում իրականացնող պետական մարմինների միջև տնտեսավարող սուբյեկտների վերաբերյալ իրենց տվյալների բազաներում առկա տեղեկատվության փոխանակման կարգը հաստատելու մասին» №1606-Ն որոշում), սակայն վերջինիս պահանջները չեն համապատասխանում Օրենսգրքի պահանջներին:

3. Տվյալ բնագավառում իրականացվող քաղաքականությունը.
Օրենսգրքի 329-րդ հոդվածով սահմանվել է, որ հարկային հսկողության ապահովման նպատակով հարկային և լիազոր մարմինները փոխանակում են իրենց տվյալների բազաներում առկա տեղեկատվությունը:
4. Կարգավորման նպատակը և բնույթը.
Նախագծի ընդունմամբ կկարգավորվի հարկային մարմնի կողմից Օրենսգրքով սահմանված տեղեկությունների փոխանակման գործընթացը:

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կողմից:

6. Ակնկալվող արդյունքը.
Նախագծի ընդուն​​ման արդ​յուն​քում ակնկալվում է, որ հարկային հսկողության ապահովման նպատակով հարկային և լիազոր մարմինների միջև կիրականացվի իրենց տվյալների բազաներում առկա տեղեկատվության փոխանակում:

ՏԵՂԵԿԱՆՔ

«ՀԱՐԿԱՅԻՆ ՀՍԿՈՂՈՒԹՅԱՆ ԱՊԱՀՈՎՄԱՆ ՆՊԱՏԱԿՈՎ ՀԱՐԿԱՅԻՆ ԵՎ ԼԻԱԶՈՐ ՄԱՐՄԻՆՆԵՐԻ ՄԻՋԵՎ ՏԵՂԵԿՈՒԹՅՈՒՆՆԵՐԻ ՓՈԽԱՆԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  
«Հարկային հսկողության ապահովման նպատակով հարկային և լիազոր մարմինների միջև տեղեկությունների փոխանակման կարգը սահմանելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:

ՏԵՂԵԿԱՆՔ

«ՀԱՐԿԱՅԻՆ ՀՍԿՈՂՈՒԹՅԱՆ ԱՊԱՀՈՎՄԱՆ ՆՊԱՏԱԿՈՎ ՀԱՐԿԱՅԻՆ ԵՎ ԼԻԱԶՈՐ ՄԱՐՄԻՆՆԵՐԻ ՄԻՋԵՎ ՏԵՂԵԿՈՒԹՅՈՒՆՆԵՐԻ ՓՈԽԱՆԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

«Հարկային հսկողության ապահովման նպատակով հարկային և լիազոր մարմինների միջև տեղեկությունների փոխանակման կարգը սահմանելու մասին» ՀՀ կառավարության որոշման նախագծի ընդուն​​ման կապակցությամբ պե​տական եկա​​մուտ​ների նվա​զե​​ցում կամ ծախ​​​սերի ավելա​ցում չի նախատեսվում:

ԱՄՓՈՓԱԹԵՐԹ

«ՀԱՐԿԱՅԻՆ ՀՍԿՈՂՈՒԹՅԱՆ ԱՊԱՀՈՎՄԱՆ ՆՊԱՏԱԿՈՎ ՀԱՐԿԱՅԻՆ ԵՎ ԼԻԱԶՈՐ ՄԱՐՄԻՆՆԵՐԻ ՄԻՋԵՎ ՏԵՂԵԿՈՒԹՅՈՒՆՆԵՐԻ ՓՈԽԱՆԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸գրության ստացման ամսաթիվը, գրության համարը
	Առարկության/ առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ սպորտի և երիտասարդական հարցերի նախարարություն

16.02.2017թ. N1/5.1/219-17
	Առաջարկություններ չկան
	
	

	2.
	ՀՀ արտաքին գործերի նախարարություն

17.02.2017թ. N1111/7510-17


	Առաջարկություններ չկան
	
	

	3.
	ՀՀ ԿԱ միջուկային անվտանգության կարգավորման պետական կոմիտե

17.02.2017թ.

 N10-Մ-27
	Առաջարկություններ չկան
	
	

	4.
	ՀՀ տարածքային կառավարման և զարգացման նախարարություն 

20.02.2017թ. N01/16.2/899-17
	Առաջարկություններ չկան
	
	

	5.
	ՀՀ տրանսպորտի, կապի և տեղեկատվական տեխնոլոգիաների նախարարություն

18.02.2017թ. N01/15.1/2329-17
	Առաջարկություններ չկան
	
	

	6.
	ՀՀ գյուղատնտեսության նախարարություն

20.02.2017թ. NԻԱ/ՀԾ-2/1342-17
	Առաջարկվում է

Որոշման նախագծի 1-ին կետով հաստատվող հավելվածի 2-րդ կետում հստակեցնել կամ հանել «անհրաժեշտության դեպքերը»՝ հաշվի առնելով հավելվածի 3-րդ կետի դրույթը, այն է՝ հարցում կարող է կատարվել նաև համապատասխան տեղեկությունները պարբերաբար ստանալու նպատակով:
	Ընդունվել է
	Կատարվել է համապատասխան փոփոխություն

	7.
	ՀՀ ԿԱ անշարժ գույքի կադաստրի պետական կոմիտե

20.02.2017թ. NՄՍ/ԼԱ/1282-17
	Առաջարկություններ չկան
	
	

	8.
	ՀՀ ԿԱ պետական գույքի կառավարման վարչություն

20.02.2017թ. N01/13.23/970-17
	Առաջարկություններ չկան
	
	

	9.
	ՀՀ առողջապահության նախարարություն

20.02.2017թ. NԼԱ/11.2/1897-17
	Առաջարկություններ չկան
	
	

	10.
	ՀՀ էներգետիկ ենթակառուցվսծքների և բնական պաշարների նախարարություն

21.02.2017թ. N01/13.2/918-17
	Առաջարկություններ չկան
	
	

	11.
	ՀՀ աշխատանքի և սոցիալական հարցերի նախարարություն

20.02.2017թ. NԱԱ/ՀՄ-2-2/1721-17
	Առաջարկություններ չկան
	
	

	12.
	ՀՀ արտակարգ իրավիճակների նախարարություն

20.02.2017թ. N1/06.1/1624-17
	Առաջարկություններ չկան
	
	

	13.
	ՀՀ ԿԱ քաղաքաշինության պետական կոմիտե

22.02.2017թ. N01/18/713-17


	Առաջարկություններ չկան
	
	

	14.
	ՀՀ կրթության և գիտության նախարարություն

22.02.2017թ. N01/11.2/2173-17
	Առաջարկություններ չկան
	
	


23.02.2017թ

	 N01/04.3/10389-17

	

	
	Առաջարկություններ չկան
	
	
	

	16.
	ՀՀ ԿԱ քաղաքացիական ավիացիայի գլխավոր վարչություն

20.02.2017

N1.1/41/362-17
	1. «Հարկային հսկողության ապահովման նպատակով հարկային և լիազոր մարմինների միջև տեղեկությունների փոխանակման կարգը հաստատելու մասին» ՀՀ կառավարության որոշման նախագծի վերաբերյալ.

1) Նախագծի հավելվածի 4-րդ կետի վերաբերյալ հայտնում ենք, որ հաշվի առնելով, որ Նախագծով կարգավորվում են հարկային հսկողության ապահովման նպատակով հարկային և լիազոր մարմինների միջև տեղեկությունների փոխանակման հետ կապված հարաբերությունները, իսկ ՀՀ հարկային օրենսգրքի 4-րդ հոդվածի 1-ին մասի 14-րդ կետի համաձայն՝ լիազոր մարմինը նույն օրենսգրքով կամ վճարների վերաբերյալ Հայաստանի Հանրապետության օրենքներով սահմանված դեպքերում ու սահմաններում վարչարարություն կամ հսկողություն իրականացնող պետական կառավարման կամ տեղական ինքնակառավարման մարմինն է, առաջարկվում է հստակեցնել «ստուգում իրականացնող լիազոր մարմին» հասկացությունը, քանի որ Նախագծով ստուգում իրականացնող մարմինների հետ կապված հարաբերություններ չեն կարգավորվում:

2) Առաջարկվում է Նախագծի հավելվածի 8-րդ կետով հստակեցնել էլեկտրոնային եղանակով տեղեկատվության ուղարկումը՝ էլեկտրոնային փոստ (անձնական կամ ծառայողական), Mulberry էլեկտրոնային փաստաթղթաշրջանառության համակարգ (նույն առաջարկությունը վերաբերում է նաև «Հարկային մարմնի գրավոր հարցման կապակցությամբ երրորդ  անձանց կողմից տրամադրվող լրացուցիչ տեղեկատվություն ներկայացնելու կարգը սահմանելու մասին» ՀՀ կառավարության որոշման նախագծի հավելվածի 4-րդ կետին):

Միևնույն ժամանակ, հարկ ենք համարում նշել, որ 2008 թվականից պետական կառավարման մարմիններում աստիճանաբար հաջողությամբ ներդրվեց Mulberry էլեկտրոնային փաստաթղթաշրջանառության համակարգը, որը բացառում է պետական մարմինների միջև թղթային եղանակով փաստաթղթաշրջանառությունը: Հետևաբար, առաջարկվում է Նախագծի հավելվածի 8-րդ կետից հանել հարցման պատասխանը թղթային եղանակով ուղարակման հնարավորությունը:
2. Գտնում ենք, որ անհրաժեշտ է հստակեցնել՝ արդյոք ստուգումների արդյունքում տեղեկատվության տրամադրումը, փոխանցումը և այլն վերաբերում է տնտեսվարող սուբյեկտների մոտ իրականացվող համալիր և թեմատիկ ֆինանսական ստուգումներին, թե ոչ, քանի որ հակառակ դեպքում ոլորտային տեսչական գործառույթների, ուսումնասիրությունների իրականացման արդյունքների տրամադրումը չի բխի ՀՀ հարկային օրենսգրքի պահանջներից:
	Ընդունվել է 
Ընդունվել է ի գիտություն

Ընդունվել է ի գիտություն


	Կարգի լրամշակված տարբերակում «ստուգում իրականացնող լիազոր մարմին» հասկացություն չի կիրառվում:

     Հարկ է նկատի ունենալ, որ նախագծի հավելվածի 8-րդ կետում նշված՝ «էլեկտրոնային եղանակ» կարող է համարվել լիազոր մարմինների միջև գործնականում կիրառվող ցանկացած էլեկտրոնային համակարգ:

Ինչ վերաբերում է նախագծի հավելվածի 8-րդ կետում՝ հարցման պատասխանը թղթային   եղանակով ուղարկելու հնարավորությունը բացառելու առաջարկին, ապա այն նպատակահարմար չէ, քանի որ մեր տեղեկությունների համաձայն՝ Mulberry էլեկտրոնային փաստաթղթաշրջանառության համակարգը ներդրված չէ բոլոր պետական կառավարման կամ տեղական ինքնակառավարման մարմիններում:  

Հարկ է նկատի ունենալ, որ նախագծի հավելվածը կարգավորում է հարկային հսկողության ապահովման նպատակով հարկային մարմնի կողմից լիազոր մարմիններից տեղեկությունների ստացման հետ կապված հարաբերությունները, հետևաբար, տեղեկատվության տրամադրման անհրաժեշ-տությունը կարող է պայմանավորված լինել հարկային մարմնի կողմից իրականացվող ցանկացած հսկողության ապահովմամբ: 


	17.
	ՀՀ ազգային վիճակագրական ծառայություն

22.02.2017

N2-62-321
	Առաջարկություններ չկան
	
	

	18.
	ՀՀ ԿԱ ոստիկանություն

23.02.2017

N24/421
	Ուժը կորցրած ճանաչել կամ կատարել համապատասխան փոփոխություններ 24.07.1997թ. N294 որոշման մեջ
	Ընդունվել է ի գիտություն
	Համապատասխան որոշումը ուժը կորցրած կճանաչվի մեկ միասնական փաթեթով:

	19.
	ՀՀ մշակույթի նախարարություն

24.02.2017թ. N05/06/900-17


	Առաջարկություններ չկան
	
	

	20.
	ՀՀ ԿԱ ազգային անվտանգության ծառայություն

27.02.2017թ. N11/138


	Առաջարկություններ չկան
	
	

	21.
	ՀՀ տնտեսական զարգացման և ներդրումների նախարարություն

28.02.2017թ. N05/10.1/1905-17
	Առաջարկություններ չկան
	
	

	22.
	ՀՀ ֆինանսների նախարարություն

27.03.2017թ. N01/2-3/5369-17


	1. Նախագծի 1-ին կետով հաստատվող հավելվածի 1-ին կետի համաձայն, նույն կար​գով կարգավորվում են հարկային հսկողության ապահովման նպատակով հար​կա​յին և լիա​զոր մարմինների (այսուհետ` լիազոր մարմին) միջև տեղեկությունների փոխանակ​ման հետ կապ​ված հարաբերությունները: Այսինքն` ստացվում է այնպես, որ նախագծի կիրառման առումով լիազոր մարմին են համարվում ինչպես հարկային մարմինը, այնպես էլ այլ պետա​կան կառավարման մարմինները և նախագծով սահմանվող կարգավորումները տարածվում են նաև այլ պետական կառավարման մարմինների կողմից հարկային մարմնից ստացվող տե​ղե​կությունների վրա:

Վերոգրյալի կապակցությամբ` անհրաժեշտ է նշել, որ ՀՀ հարկային օրենսգրքի 329-րդ հոդվա​ծի 2-րդ մասի համաձայն, ՀՀ կառավարությունը պետք է սահմանի հարկային մար​մնին հսկողության լիազորություններ վերապահող իրավական ակտերով սահմանված պահանջ​​​ների կատարման նկատմամբ հսկողության ապահովման նպատակով հարկային և լիազոր մարմինները միջև տեղեկություններ փոխանակելու կարգը:

2. Առաջարկում ենք նախագծի 1-ին կետով հաստատվող հավելվածի 8-րդ կետում ստու​գում իրականացնող լիազոր մարմնի բառերը փոխարինել լիազոր մարմնի բառով, հաշ​​վի առնելով այն, որ կարող են լինել դեպքեր, երբ հարկ վճարողների վերաբերյալ տվյալ​նե​րի տիրապետող լիազոր մարմինը չհանդիսանա ստուգում իրականացնող մարմին:
	Ընդունվել է
Ընդունվել է
	    Նախագծի հավելվածի 1-ին կետը խմբագրվել է, որի համաձայն կարգավորվելու են հարկային մարմնի կողմից լիազոր մարմիններից տեղեկությունների ստացման հետ կապված հարաբերությունները:

Կատարվել է համապատասխան փոփոխություն:

	23
	ՀՀ արդարադատության նախարարություն
03.05.2017թ. N01/14/7175-17

	1. Որոշման նախագծով հաստատված հավելվածի (այսուհետ` հավելված) 3-րդ կետի համաձայն՝ հարցում կարող է կատարվել նաև համապատասխան տեղեկությունները պարբերաբար ստանալու նպատակով: Տեղեկությունները պարբերաբար տրամադրվում են տեղեկությունը պահանջող և տրամադրող լիազոր մարմինների միջև համատեղ հրամանով հաստատված ձևաչափով և կարգով: Այս առումով, նկատի ունենալով ՀՀ Սահմանադրության 6-րդ հոդվածի 2-րդ մասի պահանջները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր, հարկ է նշել, որ լիազոր մարմինների միջև համատեղ հրաման կարող է ընդունվել միայն անհատական իրավական ակտի տեսքով:




2. Հավելվածի 7-րդ կետի համաձայն` տեղեկատվությանը տիրապետող լիազոր մարմինը հարցումը ստանալուց հետո երեք աշխատանքային օրվա ընթացքում պատասխանը էլեկտրոնային եղանակով կամ թղթային կրիչով տրամադրում է հարկային մարմնին, մինչդեռ նախագծով նախատեսված չէ, թե լիազոր մարմնի կողմից պատասխանը նախատեսված ժամկետում չներկայացնելու դեպքում ինչ իրավական հետևանքներ կարող են առաջանալ: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-րդ մասի դրույթները, որոնց համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն: 
Ելնելով վերոգրյալից` նախագծում անհրաժեշտ է նախատեսել հարկային մարմնի կողմից հարցված տեղեկատվությունը չտրամադրելու հետևանքով առաջացող իրավական հետևանքների վերաբերյալ դրույթներ:

Միաժամանակ հայտնում ենք նաև, որ ՀՀ կառավարության 2012 թվականի դեկտեմբերի 20-ի N 1606-Ն որոշմամբ հաստատվել է ստուգում իրականացնող պետական մարմինների միջև տնտեսավարող սուբյեկտների վերաբերյալ իրենց տվյալների բազաներում առկա տեղեկատվության փոխանակման կարգը: Այդ առումով գտնում ենք, որ նախագծի ընդունման պարագայում անհրաժեշտություն կառաջանա ուժը կորցրած ճանաչել ՀՀ կառավարության 2012 թվականի դեկտեմբերի 20-ի N 1606-Ն որոշումը:

	Ընդունվել է

Ընդունվել է ի գիտություն

Ընդունվել է ի գիտություն


	Կատարվել է համապատասխան փոփոխություն:

Հարկ է նկատի ունենալ, որ հավելվածի 8-րդ կետով նախատեսվում է, որ եթե հարցումը վերաբերում է գաղտնիք համարվող տեղեկատվությանը կամ եթե հարցումը չի կատարվել սահմանված կարգով կամ լիազոր մարմինը չի տիրապետում պահանջվող տեղեկատվությանը, ապա այդ մասին հարցումը ստանալուց հետո երեք աշխատանքային օրվա ընթացքում լիազոր մարմինը էլեկտրոնային եղանակով պատասխանում է հարկային մարմնին:

Համապատասխան որոշումը ուժը կորցրած կճանաչվի մեկ միասնական փաթեթով:


	24
	ՀՀ վարչապետի խորհրդական  Գ.Մալխասյան

20.05.2017թ. N02/23.2/11949-17

	Գտնում եմ, որ հարկային մարմինը պետք է նաև իրավական հիմնավորի տեղեկատվություն ստանալու խնդրանքը:
Բացի այդ տեղեկատվության տրամադրումը չպետք է հակասի "Անձնական տվյալների պաշտպանույան մասին" ՀՀ օրենքի պահանջներին: Տեղեկատվություն տրամադրողը պետք է նաև համապատասխան տեղեկատվություն տրամադրելու մասին պետք է հայտնի այն անձին, ում մասին տվել է տեղեկատվությունը:
Գաղտնիք համարվող տեղեկատվությունը կարող է տրվել միայն օրենքով նախատեսված դեպքերում: 
Պետք է սահմանել նաև համապատասխան մարմնի կողմից տեղեկատվութանը տրամադումը մերժելու իրավական հիմքը և կարգը:


	Ընդունվել է ի գիտություն

Ընդունվել է ի գիտություն

Ընդունվել է ի գիտություն

Ընդունվել է ի գիտություն
	Հարկ է նկատի ունենալ, որ Կարգի նախագծի 5-րդ կետի 3-րդ ենթակետի համաձայն՝ հարկային մարմինը տեղեկատվություն ստանալու նպատակով պետք է ներկայացնի տեղեկատվությունը տրամադրելու անհրաժեշտության հիմնավորումը:

Ինչ վերաբերում է տեղեկատվությունը ստանալու իրավական հիմնավորմանը, ապա այն կանոնակարգված է ՀՀ հարկային օրենսգրքի 329-րդ հոդվածի 2-րդ մասով, համաձայն որի հարկային մարմնին հսկողության լիազորություններ վերապահող իրավական ակտերով սահմանված պահանջների կատ-արման նկատմամբ հսկողության ապահովման նպատակով հար-կային և լիազոր մարմինները փոխանակում են տեղեկություն-ներ:
Հարկ է նկատի ունենալ, որ կարգի նախագծով կարգավորվում է հարկային և լիազոր մարմինների միջև տեղեկությունների փոխա-նակման գործընթացը:
Ինչ վերաբերում է նրան, որ տեղեկատվություն տրամադրողը համապատասխան տեղեկա-տվություն տրամադրելու մասին պետք է հայտնի այն անձին, ում մասին տվել է տեղեկատվությունը, ապա այն այլ կարգավորման առարկա է: Խնդիրը կայանում է նրանում, որ կարգի նախագծով լիազոր մարմնի համար նման պարտավորություն սահմանելու դրույթ ՀՀ հարկային օրենսգրքով սահմանված չէ:

Ներկայացված կարգի նախագծի 4-րդ կետով նախատեսված է, որ հարկային մարմինն իրավունք չունի պահանջելու օրենքով գաղտնիք համարվող տեղեկատվություն` բացառությամբ Հայաստանի Հանրապետության օրենսդրությամբ սահմանված այն դեպքերի, երբ թույլատրվում է պետական մարմիններին տրամադրել գաղտնիք հանդիսա-ցող տեղեկություններ:

Կարգի նախագծի 8-րդ կետով սահմանված են տեղեկատվության տրամադման մերժման հիմքերը և այդ մասին հարկային մարմնին հայտնելու ժամկետները: 

	25.
	ՀՀ վարչապետի

07.07.2017թ. N 02/23.2/15577-17 հանձնարարական
	Որոշման նախագիծը դիտարկել ՀՀ կառավարության 16.02.2017թ. N192-Ն որոշման համապատասխանության տեսանկյունից
	Ընդունվել է 
	Նախագծով հաստատվող հավելվածում ավելացվել է նոր 9-րդ կետ, որի համաձայյն տեղեկատվության փոխանցման գործընթացն իրականացվում է ՀՀ կառավարության «Պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգը հաստատելու մասին» 16.02.2017թ. N 192-Ն որոշմամբ սահմանված կարգով: 


	26.
	ՀՀ վարչապետի

22.08.2017թ. N 02/23.2/18906-17 հանձնարարական
	ՀՀ վարչապետի հանձնարարությամբ խնդրում եմ  նախագիծը ևս մեկ անգամ քննարկել՝ ներկայացնելով հիմնավորումներ, թե կոնկրետ, որ մարմիններից և ինչ տեղեկատվություն է անհրաժեշտ ստանալ թղթային եղանակով: 

Բացի այդ, անհրաժեշտ է նախագիծը վերախմբագրել՝ հաշվի առնելով այն, որ ՀՀ հարկային օրենսգրքի 329-րդ հոդվածում խոսքը գնում է մարմինների միջև տեղեկատվության փոխանակման մասին (ընդ որում, այս մոտեցումը պահպանված է նաև ՀՀ կառավարության 20.12.12թ.    N 1606-Ն որոշման մեջ), մինչդեռ նախագծով, ըստ էության, կարգավորվում է միայն ՀՀ կառավարությանն  առընթեր պետական եկամուտների կոմիտեի կողմից համապատասխան մարմիններից տեղեկատվության ստացման կարգը: 


	Ընդունվել է ի գիտություն

Ընդունվել է ի գիտություն


	Նախագծի հավելվածով՝ տեղեկատվությունը թղթային կրիչով ներկայացման հնարավորությունը պայմանավոր-ված է նրանով, որ մեր տեղեկությունների համաձայն՝ ոչ բոլոր պետական կառավարման կամ տեղական ինքնակ​առավարման մարմիններում է ներդրված  Mulberry էլեկտրոնային փաստաթ​ղթա​​շրջանառության համակարգը:  

Նախագծով առաջարկվող մոտեցումը, որի համաձայն՝ նախագծով կարգավորվում են միայն համապատասխան մարմին​ներից ՀՀ ԿԱ ՊԵԿ-ին տեղեկատ​վություն տրամադրելու հետ կապված հարաբերություն​ները, հիմնված է ՀՀ ֆինանսների նախարարության դիրքորոշման վրա, որի հետ համակարծիք է նաև ՀՀ ԿԱ ՊԵԿ-ը: Ընդ որում, գտնում ենք, որ այդ մոտեցումը բխում է ՀՀ հարկային օրենսգրքի 329-րդ հոդվածի 2-րդ մասից, որի համաձայն՝ հարկային մարմնին հսկողության լիազորություններ վերապահող իրավական ակտերով սահմանված պահանջների կա​տար​​​ման նկատմամբ հսկողության ապահովման նպատակով ՀՀ կառավարության սահմանած կարգով հարկային և լիազոր մարմինները փոխանակում են տեղեկություններ: Այսինքն, խոսքն այստեղ վերաբերում է բացա​ռապես հարկային մարմնի կողմից իրականացվող հսկողությանը և ոչ թե նաև լիազոր մարմինների կող​մից իրականացվող հսկողությանը: Հետևա​բար, նախագծի կարգա​վոր​ման առարկա պետք է լինեն միայն հարկային մարմնին անհրաժեշտ տեղեկատվությունը լիազոր մարմիններից ստանալու հետ կապված հարաբերութ​յունները:

